
今期三T冇多
寶，都係要慳住玩！頭

關第四場搵告仔隻「架勢奇
爸」同希廐「東方飛影」雙膽，「架勢奇
爸」上季中轉去告東尼度，初期走勢麻麻
哋，好彩今季慢慢跑番出水準，季中贏五班
谷草1800米，姿態都算幾Easy，隻馬上番四
班仲有價講，睇番總場次509場，直路出咗
嚟先，搞到「金主」追到氣咳先過到佢，跑
番呢場水準，邊隻對手都唔驚。「東方飛
影」潘頓同佢好夾檔，跑11次攞到5冠 3亞
2季，只係輸過一場，今季第一次跑番佢，
跑法又夠靈活，呢兩隻做膽幾穩陣。配腳揀
「北海盜」、「風火恆雲」、「三江飛輪」
同「貓山王」。

潘頓首次壓陣
第五場好多不明物體，睇到人眼花花唔知

邊隻堅，最穩陣用舊馬「中環精英」做膽，
雖然話佢係舊馬，其實只係跑第二季，上季
一出即勝，今季用黃寶妮再贏一場，跟住上
到三班輸唔遠但威脅唔大，今場落番四班完

全兩個世界，潘頓第一次攞「中環精英」跑
咁有誠意，梗係想幫鵬哥執多場。
第六場「錶之極光」雖然暫時仲未贏到，

但最近試到準晒，落四班即刻換潘頓，睇嚟
伍鵬志計準數食胡。「彩虹七色」上場初出
109倍殺入冷Q，潛質肯定唔嘢少。

黃寶妮今季初開個頭開得唔
錯，雖然曾經沉咗一輪，近來
贏「綫路光驊」又試醒神番，
始終季尾有 10 磅減真係好着

數。今期小妹其中一隻實力馬係頭場「荃
程路通」，呢隻馬獨沽一味靠放，上季蔡
明紹都係咬好位返嚟放甩對手，咁樣執咗
2W。
「荃程路通」今季成績麻麻，跑五場全

部輸晒，評分跌到21分要救馬，今次文家
良變招唔用蔡明紹，改用黃寶妮減磅出
擊，睇番呢對練騎合作好有默契，今季攞
到六場頭馬。希望阿妹今場騎「荃程路
通」放得出，可以幫隻馬成功搶分。

架勢奇爸有價講
中環精英最穩陣

荃程路通爆畀你睇

糖不甩四班卡士秤先
今期六寶獎冇多寶，節省注
碼最重要。第七場「晶晶日
上」好夾潘頓，人馬合作五次
攞到2冠 2亞 1季未甩過三甲，

照計呢關一隻搞掂。第八場「糖不甩」今季
贏兩場四班田草1200米，上三班跑七場雖然
贏唔到，但唔算輸得遠，今次落番四班，成
個環境唔同晒，梁家俊又係贏馬配搭，更加
穩陣。

巴基之勝隔紗
第九場係亂局，熱門先揀兩隻「巴基之
勝」同「河好運」，「巴基之勝」跑四場都
係隔紗，計攤路今次掂。「河好運」上場
1400米唔係最啱路程，今次跑番1200米，排
1檔應該正晒。冷門吼「順成之星」，前仗

第三上場過一過冷河，隨時殺晒。第十場熱
門「時時精準」，半冷揀「飛輪步」及「龍
城精將」。

扶搖勢勁再下一城
今期混合過關先揀第二場「逆
市奇爸」同「火神神樂」Q同位
置Q，「逆市奇爸」呢隻馬周身
唔妥，氣管多血、喘鳴症同肺部

感染，雖然隻馬五勞七傷，但今季霍宏聲順
住佢跑又跑得唔錯，舊年12月同1月打疊執
兩場，好多人都覺得係驚喜，「逆市奇爸」
上番四班梗係唔夠跑，減分落番嚟五班用番
霍宏聲，計啱晒時間再搏過。「火神神樂」
係咁上下料，勝在四歲年輕力壯，留放得好
點都追番段，喺五班秤高多少。
第三場「扶搖勢勁」試泥閘係咁意彈甩對
手，一早騷晒畀大家睇，所以初出泥地1200
米夠膽賭到3.5倍，金誠剛費事諗咁多，直
路自己走出嚟先，大炒「錶之星河」2個馬
位，「錶之星河」跟住連贏兩場，賽績可以
話堅到爆，今次休息夠再試閘，就算135磅
都應該再執一場。

希威森揀龍城精將
尾場希威森唔騎嫡系「晴王」騎「龍城精
將」絕對唔可以睇少。至於「飛輪步」換黃
寶妮減10磅，排埋1檔隨時有驚喜。

馬會非常重視與會員間活動，所以從
2006年開始舉辦會員日，其中包括會員
盃和一系列為會員而設的相關場內活
動，讓會員及其家屬一同投入歡樂氣

氛。正如CEO應家柏所言，賽馬活動得以長期發展
及持續興盛，擁有一批對賽馬具有熱誠及濃烈興趣
的會員是極為重要。上屆會員盃由羅富全訓練及梁
家俊策騎之「遨遊武士」勝出，今屆羅廐派「凱旋
時光」進行衛冕。

●上屆會員盃由羅富全馬房「遨遊武士」勝出。

馬事
回憶

羅富全勝出
上屆會員盃

如果大家有印象的話，我曾經在早期
的專欄提及見習學員試閘的問題，的而
且確，不少見習學員會因本身體重較
輕，為馬匹帶來優勢。然而，雙刃劍也

有兩面，這班初出茅廬的學員當然有發揮得差的時
候，他們始終缺乏策騎經驗，若然馬匹難以操控，
或者懶性甚重，未必適合他們發揮，自然試閘不會
交出好表現，這形成了一個馬匹不在狀態的假象，
到落場換個大師傅跑，說不定會大變身呢！據我所
知，有某部分馬房樂於在試閘提供一些不易發揮的
馬匹予這班見習學員發揮，美其名是支持年輕一
輩，實際上是為出賽時增添多少分頭！ 文：Bryan

田草C+3欄1800米草
地今季共跑 22場，當中 3
檔成績最突出，共取得5冠
2亞1季，勝出率與入Q率

分別高達23%與32%，均是明日各路程
檔位最高比率，是個超級靚檔；明日第
四場四班 1800 米，3檔老馬「三江飛
輪」冷味十足，可以一捧。
7歲馬「三江飛輪」自2021年到港，
之前三季曾先後投入姚本輝與韋達門
下，僅奪得2冠2季，論質素當然並非頂
級，但都算有足夠交代。上季此馬出賽
5場，未嘗跑入前五，幕後見苦無突
破，今季決心轉倉拉到葉楚航旗下一
試，航哥老馬都肯接手，相信此駒仍具
一定戰力。
事實上，此馬自踏入四月開始，表現

明顯見提升，連續三場都展現出不俗後
勁，最終所負都不遠，狀態似乎已經谷
起，在四班亦肯定有優勢。再者，航哥
近兩場找來希威森接手，全因看中此駒

過去兩Ｗ均出自這位南非騎師之手，證
明人馬合拍，今場又抽得黃金靚檔，隨
時可以再響勝鼓。
另外今場要留意的是，2、12及14檔
均是此程盲門未贏過，當中2檔的「風
火恆雲」，近仗有飛卻連續搏輸，今場
都未必能夠翻身；12檔的「架勢奇爸」
今年三月跑此程曾入位，但此檔位今季
此程甚至未嘗入Ｑ，都是避之則吉。

大千氣象施突襲
揀多場分享，第十場跑三班1600米，
令人意想不到是此程C+3欄的最佳檔位
竟然是大外檔14檔，合共出賽30場錄得
5冠1亞2季，勝出率高達17%是全場最
高。
此場的14檔馬是方嘉柏的「大千氣

象」，歷來4捷有3場在谷草取得，但也
曾勝田草1400米，都是田谷草皆宜。此
馬上場前置走勢不俗，已經試準，今場
改配黃智弘減7磅有力突襲。

田草1800米C+3賽道檔位統計

航哥接手未交代 三江飛輪冷味足

去北海道探金鎗六十 你準備好未？
邊個話去北海道只得滑雪呀？對於熱愛賽馬運動的香港馬迷而言，

如今去日本北海道，還有一個指定難忘旅程，便是去當地的北方牧場

探訪本港經典馬王「金鎗六十」！由本月十日開始，北方牧場已經安

排此匹港人愛駒讓公眾探訪，馬迷們出手訂機票未呀？

●責任編輯：柏積士

●見習學員的策騎經驗有限，需在試閘和晨操提升技
術。

●「扶搖勢勁」初出泥地大勝而回。

●牧場面積甚大。

●何澤堯飛往北海道探望「金鎗六
十」。 vincentho.offical

近日搶先去到探訪「金鎗六十」，當然就是其
馬主陳家樑先生，以及馬王的最佳拍檔騎師

何澤堯。在二人的社交平台中，近日便分享了數張
「金鎗六十」的照片及短片，只見馬兒仍是相當健
壯兼精神奕奕，而何澤堯除了撫摸這匹昔日好拍
檔，並餵其食草，隨後親自牽引馬匹行圈，陳家樑
及家人則在欄邊餵馬匹食紅蘿蔔，陳家樑表示，
「金鎗六十」無以前咁惡，鏡頭所見「金鎗六十」
悠然自得，場面令人相當感動。

距新千歲機場30分鐘車程
港人如果想去探訪此匹馬王名駒，可以怎做？根

據北方牧場（Northern Farm）官網顯示，該處位於
北海道由布郡安平町早木玄武，距離新千歲機場約
22公里，大約30分鐘車程，官網也有連結網上地
圖，方便駕駛者到臨參觀。
另外值得一提的是，同屬北方牧場的北國優駿公

園（Northern House Park），則是一個以馬為中心

的主題樂園，這樂園與新千歲機場更只有15分鐘車
程 ，在機場旁更有免費旅遊巴前往，公園內既有小
馬表演，又有旅遊馬車，由馬拉動的雪橇，以至觀
光騎馬及策騎課程等，還有博物館及馬畫廊等，甚
至還有單車、射箭、射擊、網球及高爾夫球等活
動，因應不同季節有不同活動提供，絕對是適合一
家大細到臨的旅遊好去處。

●北方牧場已成為「金鎗六十」
的新家園。


